
Tempoh Bahaya Kebakaran 
(Fire Danger Periods)

Bolehkah saya menjalankan aktiviti kerja panas?

Tempoh Larangan Penuh 
Melakukan Pembakaran 
(Total Fire Ban Days)

Semasa Tempoh Bahaya Kebakaran (Fire Danger 
Period), kerja-kerja panas seperti mengimpal, memateri, 
mengisar, penghangusan (charring), pemotongan gas, 
penyelenggaraan rel, pemanasan bitumen, mengasap 
lebah atau pengekstrakan madu menggunakan haba tidak 
dibenarkan di luar melainkan:
•	 rintangan api atau pelindung tahan api disediakan untuk 

menghentikan percikan api, logam panas atau sanga.
•	 tempat melakukan kerja panas haruslah sekurang-

kurangnya 1.5 meter bebas daripada benda yang mudah 
terbakar, atau cukup basah untuk mengelakkan api 
merebak.

•	 anda mempunyai hos yang telah disambungkan ke pili air, 
alat pemadam air jenis air atau ransel yang mengandungi 
sekurang-kurangnya 9 liter air.

•	 semua potongan dan bahan panas daripada kerja 
diletakkan di dalam bekas kalis api.

Semasa tempoh Larangan Penuh Melakukan Pembakaran 
(Total Fire Ban Days), aktiviti-aktiviti mengimpal, mengisar 
dan kerja panas tidak dibenarkan.
Dalam keadaan terdesak, CFA, Jabatan Tenaga, Alam 
Sekitar dan Tindakan Iklim (DEECA) atau Jabatan Bomba 
dan Penyelamat Victoria (FRV) boleh mengeluarkan permit 
pada tempoh Larangan Penuh Melakukan Pembakaran 
(Total Fire Ban Days) untuk aktiviti tersebut. Jika kerja 
anda penting dan tidak boleh ditangguhkan, anda boleh 
memohon permit di cfa.vic.gov.au/languages

Pada musim yang lebih panas CFA akan mengisytiharkan 
Tempoh Bahaya Kebakaran di bahagian yang berlainan di 
negeri ini. Pada hari di mana kebakaran akan merebak dengan 
cepat dan sukar dikawal, CFA mengenakan sekatan ke atas 
kerja-kerja panas yang boleh dan tidak boleh, anda lakukan.

Imbas kod QR untuk mengetahui lebih lanjut.
Bersama-sama kita boleh kekal selamat 
daripada kebakaran.


